
Горад Віцебск быў акупіраваны нямецка-фашысцкімі захопнікамі 11 ліпеня 1941 года. 

У перыяд акупацыі ў Віцебску было створана 5 буйных лагераў смерці, у горадзе і ваколіцах 

у лагерах смерці загінула каля 150 тысяч чалавек. Нямецка-фашысцкія захопнікі знішчылі ў Віцебску 

ўсе прадпрыемствы і культурна-асветныя ўстановы, камунальную гаспадарку, 93 % жылога фонду. 

З першых дзён акупацыі Віцебска пачало дзейнічаць партыйна-патрыятычнае падполле. 

Усяго за перыяд акупацыі ў Віцебску дзейнічала 66 падпольных груп, а таксама каля 1500 

падпольшчыкаў-адзіночак. Дзейнічалі Віцебскія падпольныя абкам КП(б)Б (08.03.1942 – да ліпеня 

1944), гаркам КП(б)Б (07.04. – 28.10.43), абкам ЛКСМБ (08.03.1942 – 26.06.1944), гаркам ЛКСМБ 

(01.06.1942 – 28.12.1943), якія арганізоўвалі і накіроўвалі дзейнасць патрыятычнага падполля. 

Першая спроба вызваліць Віцебск ад ворага адбылася ў час зімовага наступлення 1941–

42 гг., калі 3-яя і 4-ая ўдарныя арміі Калінінскага фронту прарвалі абарону праціўніка на                         

40-кіламетровым участку фронту, утварыўшы Віцебскія (Суражскія) вароты. 

У канцы 1943 г. – пачатку 1944 г. у выніку праведзеных Невельскай і Гарадоцкай аперацый 

Чырвоная Армія зноў наблізілася да Віцебска і вяла тут цяжкія кровапралітныя баі. Са снежня 1943 г. 

па сакавік 1944 г. да Віцебска з поўдня сумесна з 39-ай і 5-ай настойліва спрабавала прабіцца 33-яя 

армія Заходняга фронту, якая мела ў сваім састве 5 сталковых карпусоў. За 9 месяцаў на поўдні ад 

Віцебска загінулі 40 тыс. воінаў 33-яй і 39-ай армій. Вызваліць горад не ўдалося. 

Да пачатку 1944 г. у Віцебску засталося 15 тыс. жыхароў. У лютым 1944 г. гітлераўцы 

гвалтоўна выгналі насельніцтва з Віцебска, 12 тыс. жыхароў горада зняволілі ў рабочыя лагеры, 

горад абязлюдзеў. Нямецка-фашысцкія войскі ператварылі горад у добра ўмацаваны раён, 

камандаванне вермахта абвясціла яго крэпасцю. У дзень вызвалення ў Віцебску было 118 жыхароў. 

Віцебск вызвалены ад фашысцкіх акупантаў 26 чэрвеня 1944 года войскамі 1-га 

Прыбалтыйскага і 3-яга Беларускага франтоў у ходзе Віцебска-Аршанскай наступальнай аперацыі 

(23–28 чэрвеня 1944). 

У вызваленні прымалі ўдзел: 

1-ы Прыбалтыйскі фронт:  

43-я армія – 92-і стралковы корпус (генерал-маёр Ібянскі Мікалай Баляслававіч) у складзе: 

145-ай стралковай дывізіі (генерал-маёр Дзіброва Пётр Акімавіч), 204-ай стралковай дывізіі 

(палкоўнік  Байдак Ксаверый Міхайлавіч), 155-ага ўмацаванага раёна (палкоўнік Саўчанка Іван 

Іванавіч); 105-ы асобны танкавы полк (маёр Зайцаў Фёдар Апанасавіч). 

3-і Беларускі фронт: 



39-ая армія – 84-ы стралковы корпус (генерал-маёр Пракоф’еў Юрый Міхайлавіч) у складзе: 

158-ай стралковай дывізіі (палкоўнік Ганчароў Дзям’ян Ільіч), 164-ай стралковай дывізіі (Усачоў 

Захарый Мікітавіч); 957-ы самаходны артылерыйскі полк (падпалкоўнік Кузняцоў Уладзімір 

Фёдаравіч); 139-ая армейская гарматная артылерыйская брыгада (палкоўнік Лук’янаў Дзмітрый 

Георгіевіч). 

1-я паветраная армія – 3-яя гвардзейская бамбардзіровачная авіяцыйная дывізія (генерал-

маёр авіяцыі Андрэеў Сяргей Паўлавіч) 1-га гвардзейскага бамбардзіровачнага авіяцыйнага корпуса 

(генерал-лейтэнант авіяцыі Ушакоў Уладзімір Аляксеевіч); 307-ая штурмавая авіядывізія (палкоўнік 

Кажамякін Аляксандр Уладзіміравіч, 3-га штурмавога авіяцыйнага корпуса (генерал-маёр авіяцыі 

Гарлачэнка Міхаіл Іосіфавіч); 311-ая штурмавая авіяцыйная дывізія (палкоўнік Васільеў Васіль 

Васільевіч), 303-я знішчальная авіяцыйная дывізія (генерал-маёр авіяцыі Захараў Георгій 

Няфёдавіч). 

 Загадам ВГК злучэнням і часцям, што адзначыліся ў баях па прарыве Віцебскага 

ўмацаванага раёна, а таксама за авалоданне Віцебскам, прысвоена найменне Віцебскіх:  

31-ай гвардзейскай стралковай дывізіі (генерал-маёр Шчарбіна Іван Кузьміч), 63-яй стралковай 

дывізіі (генерал-маёр Ласкін Мікалай Мацвеевіч), 88-ай стралковай дывізіі (палкоўнік Каўтуноў Фёдар 

Трафімавіч), 97-ай стралковай дывізіі (палкоўнік Шышоў Фёдар Фёдаравіч), 159-ай стралковай 

дывізіі (генерал-маёр Калінін Мікалай Васільевіч), 164-ай стралковай дывізіі, 251-ай стралковай 

дывізіі (генерал-маёр Вальхін Аляксандр Аляксеевіч), 371-ай стралковай дывізіі (генерал-маёр 

Аляксеенка Васіль Лаўрэнцьевіч), 136-аму стралковаму палку (маёр Хамідулін Сабіт Рахмеевіч), 

226-му стралковаму палку (маёр Зубараў Георгій Арсенцьевіч), 631-му стралковаму палку 

(падпалкоўнік Дзмітрыеў Кірыл Дзмітрыевіч), 850-му стралковаму палку (падпалкоўнік Марозаў 

Дзмітрый Кузьміч), 1233-му стралковаму палку (маёр Барынаў Цімафей Аляксеевіч), 2-ой 

гвардзейскай танкавай брыгадзе (палкоўнік Духоўны Яфім Яўсеевіч), 337-аму гвардзейскаму 

цяжкаму самаходнаму артылерыйскаму палку (падпалкоўнік Кукін Аляксандр Іванавіч), 395-му 

гвардзейскаму самаходнаму артылерыйскаму палку (палкоўнік Бурачэнка Павел Іванавіч), 735-му 

самаходнаму артылерыйскаму палку (падпалкоўнік Кесараў Сцяпан Цітавіч), 954-му самаходнаму 

артылерыйскаму палку (падпалкоўнік Жог Іван Уладзіміравіч), 3-яй гвардзейскай артылерыйскай 

дывізіі прарыву (генерал-маёр артылерыі Ражановіч Пётр Міхайлавіч), 139-ай армейскай гарматнай 

артылерыйскай брыгадзе, 610-му знішчальна-супрацьтанкаваму артылерыйскаму палку 

(падпалкоўнік Ільічоў Іван Васільевіч), 95-аму гвардзейскаму мінамётнаму палку (падпалкоўнік 

Навуменка Міхаіл Іванавіч), 283-яму армейскаму мінамётнаму палку (падпалкоўнік Нікіцін Сяргей 

Мацвеевіч), 555-му армейскаму мінамётнаму палку (падпалкоўнік Кіян Аляксей Уладзіміравіч),             

33-яй зенітнай артылерыйскай дывізіі (палкоўнік Гацко Ульян Аляксандравіч), 17-аму штурмавому 

інжынерна-сапёрнаму батальёну (інжынер-капітан Цімчанка Аляксандр Іванавіч), 18-аму асобнаму 

інжынерна-сапёрнаму батальёну (маёр Рускіх Уладзімір Аляксандравіч), 86-аму асобнаму палку 

сувязі (палкоўнік Ткачэнка Іван Лявонцьевіч), 404-аму асобнаму лінейнаму батальёну сувязі (маёр 

Півавар Пётр Міхайлавіч), 1-аму гвардзейскаму бамбардзіровачнаму авіяцыйнаму корпусу, 213-ай 

начной бамбардзіровачнай авіяцыйнай дывізіі (генерал-маёр авіяцыі Молакаў Васіль Сяргеевіч), 15-

аму начному бамбардзіровачнаму авіяцыйнаму палку (маёр Епанчын Віктар Сцяпанавіч), 18-аму 

гвардзейскаму знішчальнаму авіяцыйнаму палку (падпалкоўнік Голубаў Анатоль Емяльянавіч), 135-

аму штурмавому авіяцыйнаму палку (падпалкоўнік  Карзіннікаў Рыгор Міхайлавіч), 893-яму 



штурмавому авіяцыйнаму палку (падпалкоўнік Пстыга Іван Іванавіч), 953-яму штурмавому 

авіяцыйнаму палку (маёр Дабрых Сяргей Фёдаравіч);51-ай стралковай дывізіі (генерал-маёр 

Хвастоў Аляксей Якаўлевіч), 51-ай гвардзейскай стралковай дывізіі (генерал-маёр Чэрнікаў Сяргей 

Васільевіч), 67-ай гвардзейскай стралковай дывізіі (генерал-маёр Баксаў Аляксей Іванавіч), 71-ай 

гвардзейскай стралковай дывізіі (генерал-маёр Сівакоў Іван Пракопавіч), 90-ай гвардзейскай 

стралковай дывізіі (генерал-маёр Уласаў Васіль Яфімавіч), 145-ай стралковай дывізіі, 179-ай 

стралковай дывізіі (палкоўнік Шкурын Міхаіл Міхайлавіч), 204-ай стралковай дывізіі, 235-ай 

стралковай дывізіі (палкоўнік Луцкевіч Іван Лукіч), 334-ай стралковай дывізіі (палкоўнік Гнедзін Васіль 

Ціханавіч), 34-ай асобнай гвардзейскай танкавай брыгадзе (палкоўнік Садоўскі Станіслаў Пятровіч), 

39-ай асобнай гвардзейскай танкавай брыгадзе (палкоўнік Калінін Іван Пятровіч), 8-ай гарматнай 

артылерыйскай дывізіі (палкоўнік Сцепаненка Пётр Рыгоравіч), 37-ай гвардзейскай гарматнай 

артылерыйскай брыгадзе (палкоўнік Міронаў Сяргей Іванавіч), 1224-аму гаўбічнаму 

артылерыйскаму палку (падпалкоўнік Міхайлаў Іван Васільевіч), 5-ай штурмавой інжынерна-

сапёрнай брыгадзе (палкоўнік Сцячышын Мікіта Кліменцьевіч), 10-ай штурмавой інжынерна-

сапёрнай брыгадзе (палкоўнік Кучарук Яфім Іванавіч), 35-му асобнаму палку сувязі (падпалкоўнік 

Агееў Іван Андрэевіч), 81-аму асобнаму палку сувязі (палкоўнік Радзіёнаў Аляксандр Фёдаравіч), 21-

му знішчальнаму авіяцыйнаму палку (падпалкоўнік Нестаянаў Іван Максімавіч), 332-ой штурмавой 

авіяцыйнай дывізіі (палкоўнік Ціхаміраў Міхаіл Іванавіч), 335-ай штурмавой авіяцыйнай дывізіі 

(палкоўнік Аляксандраў Сяргей Сяргеевіч), 811-му штурмавому авіяцыйнаму палку (маёр Высакосаў 

Сцяпан Сяргеевіч), 826-аму штурмавому авіяцыйнаму палку (падпалкоўнік Болатаў Васіль 

Гаўрылавіч), 949-аму штурмавому авіяцыйнаму палку (падпалкоўнік Шкулепаў Аляксей 

Панцялеевіч), 11-аму асобнаму разведвальнаму авіяцыйнаму палку (маёр Марцьянаў Георгій 

Аляксеевіч). 

 Войскам, якія ўдзельнічалі ў вызваленні Віцебска, загадам ВГК ад 26 чэрвеня 1944 г. 

аб’яўлена падзяка і ў Маскве дадзены салют 20 артылерыйскімі залпамі з 224 гармат. 

НЕЗАБЫЎНАЕ 

 

Вяртаючыся днямі самалётам у Маскву, мне давялося пралятаць над сёламі і гарадамі 

Віцебшчыны. Самалёт ішоў даволі нізка. Я прайшоў у кабіну лётчыкаў і пачаў з прагнай увагай 

углядацца ў такую знаёмую калісьці мне мясцовасць. Але як яна змянілася за пасляваенныя гады! 

У незабыўнае лета 1944 года яна была заслана дымам незлічоных пажарышчаў: гарады і 

сёлы Віцебшчыны ляжалі ў попелу і руінах, мірныя жыхары ратаваліся ад фашыстаў у лясах і 

балотах. Якое гэта было гаротнае відовішча! 

А цяпер унізе над намі рассцілалася зусім іншая карціна: адроджаныя з попелу і руін 

квітнеючыя гарады і сёлы, людзі, што гартуюцца ў творчай працы, – глыбока мірная і вельмі 

хвалюючая карціна. 

А вось засерабрылася шырокая стужка Заходняй Дзвіны. Колькі ўспамінаў звязана з ёй! Яны 

мімаволі ўносяць мяне ў лета 1944 года. І ўжо няма самалёта, няма седзячых побач таварышаў. 

Перад маім позіркам нястройнай чарадой праплываюць карціны мінулага. 

Мне ўспомніліся тыя дні, калі войскі нашага Першага Прыбалтыйскага фронту ўступілі на 

Віцебшчыну. Мы зрабілі спробу з ходу выбіць адсюль фашыстаў, але вельмі парадзелым нашым 

дывізіям, змучаным няспыннымі шматмесячнымі баямі, гэта аказалася не пад сілу. 

Каб пазбегнуць неапраўданых страт, савецкае камандаванне загадала прыпыніць 

наступленне. Але наступальны дух нашых воінаў не згас, яны марылі як мага хутчэй прынесці 

свабоду шматпакутнаму беларускаму народу, у тым ліку і насельніцтву Віцебшчыны. 

– Калі ж ударым па ворагу? – гэтае пытанне не сыходзіла з вуснаў байцоў і афіцэраў, гэтым 

пытаннем сустракалі мяне ў кожнай часці, у кожным падраздзяленні, у якіх даводзілася пабываць у 

той перыяд. 

Была адна сур’ёзная прычына, якая падганяла нашу нецярплівасць. Вясной 1944 года 

фашысцкае камандаванне арганізавала буйную карную аперацыю супраць партызан Ушацкай 

партызанскай зоны. У гэты цяжкі для партызан час усе воіны гатовы былі, здавалася, голымі рукамі 

рынуцца на фашыстаў. Нават мой звычайна цвяроза думаючы начальнік штаба генерал 

В. В. Курасаў не вытрымаў. Сумны, як хмара, ён уваліўся да мяне ў зямлянку і, усведамляючы, што 

прапануе нерэальнае, кінуў: 

– А можа, ударым усё ж па фашыстах, таварыш камандуючы?! 

І хоць савецкія войскі ў той перыяд у наступленне перайсці не змаглі, задума гітлераўцаў не 

ўвянчалася поспехам. Асноўныя сілы партызан на чале з Героем Савецкага Саюза У. Е Лабанком 

здолелі вырвацца з шчыльнага кальца карнікаў і ў далейшым аказалі войскам вялікую дапамогу ў 

ходзе наступлення. 

Неўзабаве прабіў час нашага наступлення. У войскі фронту ўлілося свежае папаўненне 

байцоў, прыйшла новая тэхніка і ўзбраенне, у дастатковай колькасці боепрыпасы. Мы атрымалі 

задачу: разам з войскамі 3-га Беларускага фронту, якія наступалі на поўдзень ад Віцебска, 

фарсіраваць Заходнюю Дзвіну, разграміць віцебскую групоўку праціўніка і адначасова развіваць 

наступленне асноўнымі сіламі ўздоўж паўднёвага берага ракі на Захад. А ў гэты час усе тры 

Беларускія франты павінны былі разграміць мінскую групоўку ворага. 



Гэта была вельмі цяжкая задача. Бо ў ворага было тут каля 63-х дывізій, якія налічвалі больш 

мільёна чалавек, звыш 9,5 тысячы гармат і мінамётаў, каля тысячы танкаў і штурмавых гармат і да 

1350 баявых самалётаў. Усе гэтыя сілы займалі вельмі ўзмоцненую абарону, а такія гарады, як 

Віцебск, фашысты ператварылі ў магутныя вузлы супраціўлення, «крэпасці», як яны называлі іх. 

Аднак мы адолелі проціпаставіць фашысцкаму плану абароны наш савецкі план 

наступлення, заснаваны на творчай смеласці, строгім аператыўным разліку, на масавым гераізме 

нашых воінаў, валодаючых высокім маральным духам. 

На досвітку 22 чэрвеня 1944 года разгарэўся бой нашых разведвальных атрадаў у напрамку 

Сіроціна. Перавага наступальнага духу нашых войск выявілася з першых жа гадзін. 

Прайшло нямнога часу і камандзір 22-га гвардзейскага стралковага корпуса генерал 

А. І. Ручкін, на ўчастку якога наступалі паспяхова два ўзмоцненых разведвальных атрады, далажыў, 

што яго байцы ўварваліся ў размяшчэнне ворага, захапілі значную колькасць палонных. 

Пераадольваючы шалёнае супраціўленне ворага, нашы разведвальныя атрады паспяхова 

прасоўваліся наперад. Для замацавання іх поспеху мы рушылі свежыя падраздзяленні, а затым і 

цэлыя часці галоўных сіл дывізій першага эшалону. К канцу першага дня нашы войскі штурмам 

авалодалі буйным вузлом абароны ў Сіроціна. 

За Сіроцінам пайшлі Шуміліна і іншыя гарады і сёлы Віцебшчыны. На плячах адступаючых 

ворагаў, вырваліся нашы войскі да Заходняй Дзвіны, якую ў шырокіх месцах не ўсякі рашыцца 

пераадолець уплаў нават у мірны час. А ў той дзень вада кіпела ад разрываў снарадаў і бомб. І ўсё 

ж гэта ні на мінуту не спыніла групу храбрацоў з вучэбнага батальёна капітана Украдыжэнкі з 67-й 

гвардзейскай стралковай дывізіі, якая першай прарвалася да ракі на поўнач ад Бешанковіч. На чым 

і як перапраўляліся гэтыя храбрацы, цяжка сказаць, бо табельныя пераправачныя сродкі з-за 

раскіслых у выніку дажджу дарог адсталі. Аднак праз 10–15 мінут нашы воіны завязалі гарачы бой з 

фашыстамі на другім беразе. Узначальвалі гэту групу, якая складалася ў асноўным з камуністаў і 

камсамольцаў, старшыя лейтэнанты Вярбіцкі, Котляр і лейтэнант Аляксандраў. Адважныя 

кулямётчыкі Герасіменка, Трыфанаў, Хмяльніцкі, Іванішка пад агнём праціўніка здолелі на плыціках 

перацягнуць кулямёты і іх агнём дапамагчы адбіць варожыя контратакі. У гэты дзень Заходняя 

Дзвіна была фарсіравана ў многіх месцах. 

Паспяховаму фарсіраванню Заходняй Дзвіны вельмі дапамаглі мясцовыя жыхары: рабочыя, 

калгаснікі і нават дзеці. Памятаю, камандзір 67-й гвардзейскай стралковай дывізіі генерал-маёр 

Баксаў з захапленнем дакладваў мне, што жыхары вёскі Буй (на поўнач ад Бешанковіч) Глушнік, 

Якута, Глушнёў, Скобава і іншыя, якія хаваліся ў лесе, не толькі ўказалі воінам найбольш зручныя 

для пераправы месцы, але і самі актыўна ўдзельнічалі ў перавозцы байцоў на лодках і плытах. І такіх 

выпадкаў было нямала. 

25 чэрвеня нашы войскі дабіліся новых бліскучых поспехаў: у раёне Гняздзілавіч войскі 39-й 

Арміі 3-га Беларускага фронту, што наступалі галоўнымі сіламі ў абход Віцебска з поўдня, і 43-й Арміі 

нашага фронту злучыліся, «зачыніўшы» такім чынам віцебскі кацёл, у які трапіла звыш пяці дывізій і 

мноства асобных часцей і падраздзяленняў ворага. А ў гэты час спецыяльна вылучаныя дывізіі гэтых 

армій ачышчалі ад фашыстаў адзін квартал Віцебска за другім. 

Адзін за адным ачышчаліся ад фашыстаў гарады Беларусі. Услед за Бешанковічамі і 

Віцебскам, які быў вызвален 26 чэрвеня, 28 чэрвеня быў вызвален Лепель, дзе ў канцлагеры 

фашысты закатавалі звыш 40 тысяч савецкіх людзей. Мы шырока расказвалі нашым байцам аб 



гэтых зверствах фашыстаў. Я ўспамінаю, якой нястрымнай злосцю напаўнялі гэтыя весткі іх сэрцы! 

Іх наступальны парыў узрастаў з кожным днём. 

4 ліпеня пад ударамі нашых войск вораг вымушаны быў з цяжкімі для сябе стратамі пакінуць 

Полацк, ператвораны фашыстамі ў магутны вузел супраціўлення. 

К 6 ліпеня войскі нашага фронту раней намечанага тэрміну выканалі пастаўленую перад імі 

задачу. У выніку дванаццацідзённага наступлення яны ва ўзаемадзеянні з войскамі 3-га Беларускага 

фронту акружылі і разграмілі віцебскую групоўку групы армій «Цэнтр», нанеслі сур’ёзнае паражэнне 

сілам групы армій «Поўнач», і прасунуўшыся на захад да 180 кіламетраў, ачысцілі ад фашыстаў 

паўночную частку Беларусі, вызваліўшы звыш 5 тысяч населеных пунктаў, у тым ліку рад гарадоў. 

Не менш, чым сваім баявым дасягненням, мы радаваліся роспехам іншых франтоў – 

удзельнікаў Беларускай аперацыі, якія да гэтага часу здолелі вызваліць сталіцу Савецкай Беларусі 

горад Мінск і замкнуць кальцо акружэння вакол галоўных сіл 4-й нямецка-фашысцкай арміі. 

Аб рэальных выніках слаўнай перамогі савецкіх войск у Беларусі масквічы змаглі 

пераканацца 17 ліпеня сваімі вачыма. Перад імі па вуліцах Масквы прайшлі калоны з 50 тысяч 

гітлераўскіх салдат, афіцэраў і генералаў, узятых у палон у ходзе Беларускай аперацыі – адной з 

самых выдатных буйных наступальных аперацый ажыццёўленых Савецкай Арміяй у гады Вялікай 

Айчыннай вайны. 

Пасля Беларускай аперацыі прайшло ўжо 20 год. Радасна ўсведамляць, што слаўны 

беларускі народ здолеў за гэты параўнальна кароткі адрэзак часу не толькі залячыць глыбокія раны, 

нанесеныя вайной, але і зрабіць свае гарады і сёлы яшчэ больш прыгожымі і квітнеючымі, чым яны 

былі раней. Захапляюць гэтыя грандыёзныя поспехі працоўных Савецкай Беларусі, нараджаючы ў 

сэрцы пачуццё глыбокай удзячнасці і гарачай любві да роднай Камуністычнай партыі, якая вядзе 

савецкі народ ад перамогі да перамогі. 

Любуючыся квітнеючымі цяпер гарадамі і сёламі, мімаволі ўспамінаеш тых, хто сваёй 

гарачай крывёй, пралітай за вызваленне Беларусі, сваёй гераічнай працай у пасляваенныя гады 

заклаў трывалы фундамент шчаслівага сучаснага і яшчэ больш светлай будучыні для ўсіх 

працоўных. Адноўленыя гарады і сёлы Беларусі, свабоднае і шчаслівае жыццё яе народа – гэта 

самы велічны помнік воінам, партызанам, героям падполля, аддаўшым сваё жыццё ў баях за 

вызваленне беларускай зямлі ад фашысцкай нечысці. 

Няхай павучальныя ўрокі вялікай бітвы за Беларусь паслужаць сур’ёзнай перасцярогай 

аматарам рэваншу, няхай яны напомняць ім, што савецкі народ, у тым ліку і народ Беларусі, умее 

пастаяць за сваю свабоду і шчасце. 

Успаміны аб слаўных баявых справах савецкіх войск на беларускай зямлі зноў ажывілі ў маёй 

памяці незабыўныя вобразы баявых саратнікаў, сярод якіх было нямала і з Віцебшчыны. Мне шчыра 

хочацца сказаць ім сёння: 

Дарагія баявыя сябры-віцябляне, што змагаліся ў радах Першага Прыбалтыйскага 

фронту, біліся ў саставе партызанскіх брыгад і ў радах гераічных падпольшчыкаў! 

Дарагія чытачы «Віцебскага рабочага»!  

Шлю вам свае самыя гарачыя і сардэчныя віншаванні з выпадку знамянальнай 

падзеі – дваццацігоддзя вызвалення Віцебска і Віцебскай вобласці. 



Ад усёй душы жадаю вам моцнага здароўя і яшчэ большых поспехаў у вашай 

высакароднай працы, у будаўніцтве новага шчаслівага жыцця! Будзьце такімі стойкімі і 

мужнымі ў барацьбе за пабудову камунізма, якімі былі вы ў баях за Радзіму! 

 

        Маршал Савецкага Саюза  

І. Баграмян, Герой Савецкага Саюза 

ВИТЕБСК, 26 ИЮНЯ 

 

Бои под Витебском развивались как бы по спирали. Сначала мощный прорыв Витебского 

укрепленного района северо-западнее и юго-восточнее города, образование глубокого мешка, 

затем штурм самого города с охватом спасающихся немцев, двенадцатичасовой уличный бой и 

сжатие зоны окружения в районе города. В витебском «мешке» барахтаются остатки пяти немецких 

дивизий, в значительной мере потерявших управление и действующих вразброд. 

23 июня, на рассвете, бойцы частей, назначенных к прорыву укрепленной полосы немцев 

юго-восточнее Витебска, покинули свои траншеи. На стенах гвардейских блиндажей остались 

надписи: «Гвардия, вперед на Витебск» или просто: «Ушли вперед». 

Честь одними из первых ворваться в город выпала на долю бойцов офицера Гончарова. Они 

сразу же уцепились за юго-восточные окраины города и вскоре ворвались в Витебск. Немцы 

осатанело оборонялись. Тогда на помощь нашей пехоте и легкой артиллерии пришли штурмовики. 

Немцы встретили нашу авиацию мощным зенитным огнем, но после того, как над их расположением 

побывало в течение часа около 700 самолетов, немецкая артиллерия прекратила огонь, и гарнизон 

Витебска ринулся на юго-запад. Уходить, собственно, было уже некуда. Можно было покинуть город 

и удалиться на его окраины, – и это все. Можно было сдаться сегодня или погибнуть завтра – третий 

выход был исключен. 

В ночь с 25 на 26 июня батальон капитана Казанцева проскочил к Западной Двине, в центр 

города, к так называемому Новому мосту и атаковал его. За две минуты до взрыва моста, 

единственно уцелевшего в черте города, старший сержант Блохин разминировал взрывательный 

механизм, одной рукой возясь со снарядом, а другой стрелял по немецкой охране. Он убил четырех 

немцев и спас мост, о чем с гордостью и восторгом рассказывают сейчас во всех подразделениях. 

Батальон капитана Казанцева, а за ним бойцы майора Бублика и капитана Белокриницкого 

быстро воспользовались успехом Блохина и пререправились в центр города на левый берег. Бои 

приняли стремительный характер. 

Сегодня утром город, по существу, уже был в наших руках, но жестокие схватки еще 

продолжались на северной и южной окраинах. Часам к одиннадцати все было кончено в городе, но 

бойцы Гончарова, не отдыхая ни часу, двинулись дальше. 

Сожженный, подорванный Витебск безжизненно дымился. Его дома, крытые черепицей, 

выглядели странно нарядными в этой суровой и мрачной обстановке. Улицы безлюдны. Ни одного 

жителя. Только трупы немцев, да орудия в упряжках, брошенные на улицах, и больше десятка 

эшелонов с грузом, оставленных на искалеченном вокзале. Город пуст, если не считать пленных и 

их конвоиров. 

Иногда из подвального этажа разрушенного дома выглядывал дрожащий белый флаг, и 

одинокий фриц вылезал следом за ним на свет божий. Но все, кто хотел сдаться, сделали это 

раньше. Большая колонна пленных была нами встречена еще до въезда в город. В Витебске тоже 



много взято в плен. Вскоре в городе остались одни мертвые немцы. Сколько их, сказать трудно. Ими 

полны подвалы большинства домов. 

К трем часам дня начальник гарнизона полковник Колосов насчитал несколько десятков 

человек гражданского населения. Измученные лица, изможденные фигуры, речь, сбивающаяся на 

плач. Они еще не пришли в себя, им трудно говорить. Они молча улыбаются и, схватившись за 

голову, с болью глядят на свой умерщвленный город. 

В город доносится громкая работа наших летчиков, добивающих окруженных немцев. Дороги 

с востока покрываются высокими гребнями пыли. Несутся орудия резерва. Мчатся броневики, 

обложенные ящиками и боеприпасами, идут танки, переезжают штабы. 

На дорогах появляются первые группы жителей, спешащих из нашего тыла к своим родным 

гнездам в городе или вокруг него. К вечеру, когда мы возвращаемся на восток, дороги на 

перекрестках, у регулировочных пунктов уже забиты гражданским населением. Вихрь прорыва 

завертел их в своем бешеном движении. Немцы угнали их на запад, затем на юго-запад, затем на 

юг, бросая всюду, где придется. 

Здесь люди из Суража и Бешенковичей, Замосточья, Лиозно. Изнемогшие в этом 

обреченном походе, чудом спасенные от гибели или рабства, они зачарованно глядят в небо, где 

тремя ярусами мчатся самолеты: вверху – истребители, ниже – штурмовики, идущие на работу, и 

совсем над землей – возвращающиеся со штурмовки домой. 

ВИТЕБСК, 26 июня. 

(По телеграфу от наш. спец. корр.) 

Красная звезда, 27 июня 1944 г. вторник, № 151 

ДАКУМЕНТЫ АБ НАСТУПЛЕННІ 33-Й АРМІІ 

 

 26 снежня 1943 года 33-я армія перайшла ў наступленне. 

 Задача войскам арміі ставілася баявым загадам № 0016. Праціўнік сустрэў наступаючыя 

часці арганізаваным агнём усіх відаў і контратакамі. Бой праходзіў ва ўмовах няспыннай мяцеліцы і 

моцнага снегападу, пры дрэннай бачнасці, што ўскладняла дзеянні войск. 

 Пераадольваючы супраціўленне праціўніка, падраздзяленні 42-й стралковай дывізіі 

авалодалі школай у вёсцы Назаранкі. На працягу дня праціўнік на розных участках пераходзіў у 

контратакі сіламі ад роты да батальёна з танкамі і самаходкамі. У выніку контратак з Мяклава сілаю 

да батальёна пяхоты праціўніку ўдалося адцясніць падраздзяленні 42-й сталковай дывізіі ад 

в. Назаранкі на заходнюю ўскраіну гаю, што на паўднёвы ўсход ад Асінаўкі. Атакай 42-й стралковай 

дывізіі да 18.00 становішча было адноўлена. Пры гэтым падбіты 3 танкі і самаходныя гарматы. 

На астатніх участках фронту войскі прасунуцца ўперад не змаглі і да зыходу дня вялі бой на 

ранейшых рубяжах. За дзень баёў знішчана да 680 салдат і афіцэраў праціўніка. 

 Войскі арміі літаральна ўгрызаліся ў абарону праціўніка, несучы пры гэтым вялікія страты. 

Толькі з 1 па 10 студзеня армія страціла забітымі 2122, параненымі – 8816 чалавек, прапала без 

вестак – 85, захварэла 307. Усяго – 11330 чалавек. 

 13.1.1944 г. праціўнік 6 разоў пераходзіў у контратакі. Усе яны былі адбіты. Пры гэтым ён 

страціў 2 танкі, 1 самаходную гармату, знішчана да 600 салдат і афіцэраў. 

 Да 13 студзеня, трывала асядлаўшы шашу Віцебск – Орша на ўчастку Качынкі (15 км ад 

Віцебска), войскі арміі перайшлі да абароны, абсталявалі заняты рубеж. 

 У ноч на 2.2.1944 г. падраздзяленні 144-й, 222-й, 164-й і 274-й стралковых дывізій занялі 

становішча, якое адпавядала баявому загаду. Артылерыя і мінамёты праціўніка найбольш актыўна 

вялі агонь з раёнаў Сялюты – Пароцькава – Бондзіна – Мосіна – Валосава. 

 З лютага 1944 г. уначы войскі арміі заканчвалі апошнія падрыхтаванні да наступальнай 

аперацыі. У 9.00 пасля 40-мінутнай артылерыйскай падрыхтоўкі 144-я, 222-я,164-я і 274-я 

стралковыя дывізіі перайшлі ў наступленне. Прарваўшы абарону праціўніка, у выніку напружанага 

бою авалодалі Дымановым, Домам адпачынку, вёскамі Старынцы, Новікі, Качынкі, Макарава, 

усходняй ускраінай Мяклава. 

 222-я стралковая дывізія, выбіўшы праціўніка з Качынкаў, авалодала Новікамі, ачысціла ад 

ворага лес на захад ад Качынкаў, выйшла да ракі Лучоса і да 17.00 2 ротамі пераправілася ў раён 

Фёдараўка – Валосава, але контратакай праціўніка сілаю да батальёна пяхоты з групай танкаў і 

самаходных гармат была адкінута на ўсходні бераг. 

 З выхадам часцей арміі да Лучосы праціўнік з заходняга берага сустрэў іх арганізаваным 

артылерыйска-мінамётным агнём, а таксама агнём з танкаў і самаходных гармат і не дапусціў 

фарсіравання ракі Лучоса (на ўчастку на поўдзень ад Міхалёва, Фёдараўкі – Валосава). 



 Бой за ачышчэнне ўсходняга берага р. Лучоса працягваўся ўсю ноч. Перад войскамі арміі 

была пастаўлена задача фарсіраваць раку і да раніцы 4 лютага авалодаць плацдармам і заходнім 

берагам Лучосы і навесці цераз раку пераправу… 

 У 2-й палавіне дня 6.2.1944 г. авіяцыя праціўніка групамі па 28 і 35 бамбардзіроўшчыкаў 

(усяго 63 самалёты) зрабіла масіраваны налёт на баявыя парадкі 42-й, 144-й, 164-й стралковых 

дывізій і 36-й брыгады. 

 …У лютым, ведучы актыўныя наступальныя дзеянні, войскі 33-й арміі мелі задачу: ва 

ўзаемадзеянні з арміямі, якія наступалі з поўначы, акружыць і знішчыць віцебскую групоўку 

праціўніка. 

 Армія прарывала варожую абарону сіламі 4 стралковых дывізій на фронце ў 4,8 км. У 

наступленне былі ўведзены яшчэ 6 дывізій і стралковая брыгада. На фронце прарыву армія мела 

137 гармат на 1 км. У час актыўных дзеянняў войскі выдаткавалі 515 900 снарадаў і мін. У выніку 

наступлення занята 19 км2 тэрыторыі, вызвалена 10 населеных пунктаў, у глыбіню абароны 

праціўніка нашы войскі ўклініліся на 3 км. Развіць поспех армія не змагла. 

 Злучэнні арміі на гэты час панеслі страты: забіта – 5175, паранена – 19 933, усяго страт – 

25 877 чалавек. 

 Наступленне ішло з 1 па 15 лютага, з 16 па 28 лютага армія замацавалася на дасягнутых 

рубяжах. 29 лютага 1944 г. перайшла да абароны. 

Архіў Міністэрства абароны Расійскай Федэрацыі. Журнал 

баявых дзеянняў 33-й арміі, ф. 31 388, 14 681, воп. 8712, л. 

5—12.    

 

       *** 

 У ноч на 6.2.1944 г. 274-я старлковая дывізія навяла пераправу цераз р. Лучоса на захад ад 

гаю Круглы, што знаходзіцца на поўдзень ад Букштан, і на досвітку 6.2.1944 г. 4 батальёнамі на 

лодках і па штурмавых мосціках фарсіравала р. Лучосу за 200 м на паўднёвы ўсход ад ускраіны пас. 

Жукі, ведучы бой за расшырэнне плацдарма. 

 6.2.1944 г. Забіта 46 чал. 

 7.2.1944 г. Забіта 43 чал. 

 9.2.1944 г. 961-ы і 965-ы стралковыя палкі спрабавалі перайсці ў атаку, але былі сустрэты і 

прыціснуты да зямлі моцным арт.-мінамётным агнём праціўніка. У 10.00 атакавалі вышыню 133,0, 

але сустрэтыя моцным агнём, заляглі. Паромныя лодкі разбіты. Забіта 92 чал. 

 10.2.1944 г. 961-ы і 965-ы стралковыя палкі ў 12.00 атакавалі праціўніка ў раёне вышыні 143,0 

і на ўсходнім беразе Лучосы перад в. Перавоз.  Дасягнулі яра на поўдзень ад пасёлка Жукі 

(150–100 м ад р. Лучоса) і заляглі пад ураганным арт.-мінамётным агнём праціўніка. 

 963-і стралковы полк сумесна з левым суседам атакаваў праціўніка на ўсходнім беразе 

р. Лучоса на паўночны ўсход ад Перавоза. 

 274-я стралковая дывізія страціла 75% асабовага саставу. Усе пасыльныя, якія 

накіроўваюцца на заходні бераг ракі паранены ці забіты. 

Архіў Міністэрства абароны Расійскай Федэрацыі. 

Аператыўныя і баявыя данясенні 274-й стр. дывізіі і 33-й 

арміі, ф. 1569, воп. 1, спр. 48. 

  



*** 

…144-я стралковая дывізія ўступіла ў бой 3 лютага 1944 г., маючы 5169 чалавек, выйшла з 

бою 13 лютага, маючы 3024 чалавекі. За 10 дзён дывізія стаціла: забітымі – 445, параненымі 1559 

чалавек. 

…612-ы стралковы полк утрымліваў на заходнім беразе р. Лучоса невялікі шматок зямлі: 

300–350 м на фронце і 100–150 м у глыбіню, які ганарова называўся плацдармам. Праціўнік, маючы 

вузел супраціўлення на флангах 612-га стралковага палка ў раёне Жукі (на поўдзень) і Перавоз, 

абстрэльваў любую кропку плацдарма і пераправу. Да пераправы ўдзень падысці было нельга. 

Суседзі злева і справа таксама не перапраўляліся. Становішча 612-га стралковага палка цяжкае. За 

3 сутак полк страціў забітымі і параненымі 306 чалавек, у ротах засталіся 73 стралкі і 70 

кулямётчыкаў. 

Архіў Міністэрства абароны Расійскай Федэрацыі. З 

журнала баявых дзеянняў 144-й стралковай дывізіі 33-й 

арміі.  

 

***  

 33-я армія, ведучы актыўныя наступальныя дзеянні зімой 1943 – 44 гг., задачу ўзяць Віцебск 

не выканала. Вораг аказаўся мацнейшым, чым меркавалася. Ён сустракаў нашу адважную пяхоту 

згубным агнём з-пад шматслойных накатаў дотаў і дзотаў. Але ні ў адной з дывізій не панікавалі. 

Здаралася, адбіўшы ў праціўніка вялікай крывёю ўчастак зямлі, не паспявалі замацавацца і 

вымушаны былі адысці. Але затым зноў, змучаныя, не паспеўшы перакусіць і абсушыцца, байцы ішлі 

літаральна на расстрэл, і зноў адбівалі гэты ўзараны снарадамі і мінамі кавалачак зямлі. 

 За 2 месяцы кровапралітных баёў армія прасунулася на некалькі кіламетраў, а страціла 

больш за 30 тыс. салдат і афіцэраў. Так, воіны 33-й арміі не змаглі прарваць умацаванні 

«Мядзведжага вала»,. Але яны расхісталі варожую абарону так, што ў чэрвені 1944 г. яна рухнула  

літаральна за лічаныя дні. Віцебская наступальная аперацыя закончылася амаль што маланкава. І 

ў гэтым немалая заслуга тых, хто зімой 1943–44 гг. біўся насмерць ля Дыманова і Лучосы і выканаў 

свой абавязак да канца. А значыць, у вызваленне нашага горада велізарны ўклад унеслі і воіны         

33-й арміі… 

         Падрыхтаваў А. І. Мацяюн 

 

 

 

 

 

 

 

 

 

 

 

 



Котлярова, Л. Немцы отстаивали Витебск, как границы рейха… / Л. Котлярова // Віцьбічы = 

НЕМЦЫ ОТСТАИВАЛИ ВИТЕБСК, КАК ГРАНИЦЫ РЕЙХА… 

 

 Ещё летом и осенью 1943 года войска Красной Армии освободили часть территории 

Витебской области и закрепились на ближайших подступах к Витебску. Пытались освободить город 

в ходе зимнего наступления 1943 – 1944 гг., но безуспешно. Дело в том, что Витебск был превращен 

в мощный опорный пункт, опоясанный двумя оборонительными рубежами, каждый из которых имел 

2–3 линии траншей, связанных ходами сообщений. На подступах к городу были минные поля. 

 Новое наступление советских войск на Витебском и Оршанском направлениях началось 

23 июня 1944 года. Ему предшествовала серьезная подготовка. 

Гитлер требовал защищать Витебск, как границы рейха, до последнего солдата. Но враг был 

обречен. 26 июня 1944 года город был освобожден. 

Скупые, написанные по горячим следам событий строки боевых донесений, журналов 

боевых действий рассказывают о массовом героизме и стойкости наших воинов. С этими 

материалами мне посчастливилось познакомиться несколько лет назад в архиве Министерства 

обороны СССР. Всем известны имена Героев Советского Союза В. Сметанина, В. Симона, 

И. Сизинцева, Ф. Блохина, Ю. Смирнова, И. Сивакова, Г. Потемкина, И. Иллизарова и многих 

других. Но в архивных документах есть тысячи имен героев менее известных. Однако без них 

победа была бы невозможна. 

 

Из боевой характеристики 788 артиллерийского полка 

«В боях за Витебск командир взвода… лейтенант Марковцев, будучи трижды ранен, 

отказался уйти с поля боя… и командовал взводом… Лейтенант Сорокин возглавил атаку 

подразделения и разгромил роту немцев, более 40 человек взял в плен. Тяжело раненный 

оставался в строю». 

 

Из боевого донесения 881 стрелкового полка 25 июня 1944 года 

«В течение дня в центре Витебска и на его окраинах отмечены беспрерывные очаги пожаров, 

сопровождающиеся многократными взрывами большой силы…» 

«Комендант крепости Витебск генерал Хиттер распорядился разрушить город. 

Административные здания, исторические памятники были заминированы». 

 

Из боевого донесения штаба 158 стрелковой дивизии 26 июня 1944 года 

«Штурмуя каждый квартал города, каждый отдельный дом 879 стрелковый полк овладел 

восточной частью Витебска и, переправившись через мост, продолжал очищение западной 

части…». 

 

Из отчета боевых действий 158 стрелковой дивизии 

«При разминировании и обозначении основного дивизионного маршрута… показал боевой 

опыт командир роты капитан Айрапетов, который под сильным огнем противника сумел 



беспрепятственно пропустить все дивизионные грузы. Рота Айрапетова сняла 3000 мин и 

сюрпризов…». 

«В прорыве обороны противника… отличился саперный взвод под руководством инженера 

капитана Буланцева и командира взвода лейтенанта Хабаровского (делая проходы, обезвредили 

сотни мин, разминировали 5 мостов и т. д.)». 

«Бронебойщик ефрейтор Овсянников Г. Я. Подавлял огонь 3 пулеметных точек. Комсорг             

2-го стрелкового батальона мл. лейтенант Жучкин А. В. Поднял взвод в атаку, невзирая на тяжелое 

смертельное ранение, воодушевив бойцов… Посмертно награжден орденом Отечественной войны 

I ст.». 

 

Из наградных листов 

«Стрелок 875 стрелкового полка узбек Байзуман Каратаев под сильным огнем врага вступил 

в схватку за овладение мостом через Зап. Двину, первым с боем ворвался на правый берег, 

уничтожив 11 немецких солдат и офицеров. 

Мл. сержант Модакалов П. Е. участвовал в блокировке 4-х немецких блиндажей в р-не 

кирпичного завода, в одном из которых находился штаб. Уничтожил нескольких фашистов и 

захватил немецкую радиостанцию, которая корректировала огонь по нашим частям. Восстановил 

разорванную в 13 местах линию связи батареи и проложил запасную линию из захваченного 

немецкого кабеля». 

В результате Витебской операции было освобождено более 700 населенных пунктов. 

Москва салютовала доблестным воинам 20 артиллерийскими залпами из 224 орудий. 62 

соединениям и частям было присвоено почетное наименование «Витебских». Невозможно 

перечислить имена всех героев, отличившихся при освобождении Витебщины. Память о них, наша 

благодарность – вечны. 

Людмила Котлярова, историк 

 

 

 

 

 

 

 

 

 

 

 

 

 

 

 

 

 



Люднікаў, І. Вызваленне / І. Люднікаў // Віцебскі рабочы. – 1964. – 23 чэрв. – С. 2. 

 

ВЫЗВАЛЕННЕ 

 

 Гэта было ў першы дзень чацвёртага года вайны, першы дзень рашучых баёў за вызваленне 

Віцебска і ўсёй Беларусі. Раніцай 23 чэрвеня магутнай артылерыйскай падрыхтоўкай пачаўся 

прарыў абароны праціўніка. 

Вораг быў упэўнены ў непрыступнасці сваёй абароны. Але савецкіх гвардзейцаў, 

загартаваных у мінулых бітвах, не палохалі перашкоды. Агнявы вал нарастаў з кожнай секундай. 

Дружна паднялася ў атаку пяхота. Настаў доўгачаканы час! 

Фашысты спрабавалі шквальным агнём спыніць наступленне савецкіх воінаў. Але нішто не ў 

сілах было прадухіліць імклівы ўдар. Гвардзейцы зламалі абарону ворага і кінуліся наперад. 

Нястрымны наступальны парыў, высокае воінскае майстэрства паказалі нашы байцы, сержанты і 

афіцэры. Асабліва вызначыўся стралковы батальён гвардыі маёра Фёдарава. Улавіўшы момант, 

калі значная частка праціўніка моцным артылерыйскім агнём была знішчана, маёр Фёдараў прыняў 

рашэнне атакаваць немцаў. 

 Нечаканы і імклівы націск гвардзейцаў увянчаўся поўным поспехам. Падаўляючы 

супраціўленне гітлераўцаў ружэйным і аўтаматным агнём, батальён хутка прасунуўся да ракі Лучоса 

і з ходу фарсіраваў яе. 

Атаку батальёна Фёдарава падтрымалі суседнія падраздзяленні. Разгромлены праціўнік 

вымушаны быў наспех адыходзіць.  

Захоплены ў палон камандзір 197-й нямецкай пяхотнай дывізіі палкоўнік Прой, так вызначыў 

характар наступлення войск 39-й арміі: «Нямецкія войскі не вытрымалі сакрушальных удараў рускіх 

і пачалі адступаць, не маючы на тое загаду. Рускія праследавалі нас, расчляняючы нашы палкі і 

наносілі ім цяжкі ўрон. Наша становішча пагаршалася з кожнай мінутай. Палкі знікалі літаральна на 

вачах.. Салдаты кідалі зброю, транспартныя сродкі, боепрыпасы, ваенную маёмасць і нават 

асабістую зброю і як шалёныя разбегліся…». 

Праціўнік, ашаломлены імклівасцю нашага наступлення і акружэннем яго віцебскай групоўкі, 

зрабіў спробы вырвацца з жалезных ціскоў савецкай гвардыі. Ён арганізуе дзесяткі контратак сілай 

ад палка да дывізіі пры падтрымцы танкаў і артылерыі, імкнучыся вырвацца з кальца. Аднак 

выключная стойкасць савецкіх войск, умелы манеўр зводзілі да нуля марныя спробы фашыстаў. 39-

я армія ва ўзаемадзеянні з 43-й арміяй драбілі праціўніка на часткі і знішчалі яго. 

У першы дзень наступальных баёў асабліва вызначыліся байцы і афіцэры падраздзяленняў 

камандзіраў Дацюка, Калашнікава, Стрыгалёва. Гвардыі малодшы сержант Іван Сцяпанаў, двойчы 

ўзнагароджаны за подзвігі ў мінулых схватках, разам з гвардзейцамі Мінеевым і Кірычэнкам першым 

уварваўся ў варожыя траншэі, знішчыў многа гітлераўцаў, а двух узяў у палон. Напярэдадні бою 

Сцяпанаў уступіў у партыю. Ён змагаўся так, як належыць камуністу. 

У загадзе Вярхоўнага Галоўнакамандуючага генерал-палкоўніку Чарняхоўскаму давалася 

такая ацэнка дзеянню войск: «Войскі 3-га Беларускага фронту пры падтрымцы масіраваных удараў 

артылерыі і авіяцыі прарвалі моцна ўмацаваную і развітую глыбіню абароны Віцебскага ўмацаванага 

раёна немцаў на поўдзень ад горада Віцебска на ўчастку 30 км, прасунуліся ўглыб за два дні 



наступальных баёў да 25 км і расшырылі прарыў да 80 км па фронту, вызваліўшы больш 300 

населеных пунктаў». 

Камуністы былі прыкладам доблесці ў баю. 

Пільна глядзеў назіральнік за праціўнікам, а непадалёку ад яго ў траншэі сабралася група 

байцоў. Яны ўважліва слухалі парторга роты гвардыі радавога Бадмаева. Нашы браты беларусы, 

гаварыў ён, пакутваюць у фашысцкім палоне. Тры гады яны чакаюць нас, воінаў Чырвонай Арміі. 

Настаў час, калі мы павінны нанесці па гітлераўцах такі ўдар, каб праклятыя зверы ніколі не змаглі 

рабіць замах на нашу свабоду і незалежнасць. 

Прамова парторга іншы раз парушалася кулямётнай і вінтовачнай стралянінай. А байцы 

напружана слухалі простае слова парторга. 

На досвітку пачнецца бой. І вось у апошні момант у адным з гвардзейскіх падраздзяленняў 

звыш дваццаці байцоў і сержантаў падалі заявы аб прыёме іх у рады Камуністычнай партыі 

Савецкага Саюза, дзесяткі маладых воінаў уступілі ў камсамол. 

Першыя дні баёў паказалі, што словы і справы камуністаў не разыходзяцца. Яны былі ў 

першых радах наступаючых, сваёй адвагай і мужнасцю натхнялі ўсіх воінаў. 

Прыклад асабістай мужнасці і воінскага ўмення паказаў сам парторг роты радавы Бадмаеў. 

Ён пасля сігнала «атака!» першым выскачыў з траншэі і з крыкам «наперад, за Радзіму!» кінуўся ў 

атаку. І ўся рота пайшла за ім. Страляючы на хаду, падтрыманая з флангаў агнём кулямётчыкаў, 

першая рота гвардзейцаў уварвалася ў варожыя траншэі і ў кароткім жорсткім баі знішчыла дзесяткі 

гітлераўцаў. 

Гэтак жа мужна і ўмела дзейнічалі камуністы і ў іншых падраздзяленнях. Камуніст сяржант 

Каралёў з групай байцоў першым уварваўся ў нямецкую траншэю і, нягледзячы на значную 

колькасную перавагу гітлераўцаў, выбіў ворага і захапіў палоннага. Група воінаў на чале з 

камуністамі Карасёвым і Сімаковым адбіла чатыры контратакі праціўніка. Пазіцыі, занятыя байцамі, 

утрымліваліся да пачатку наступлення ўсяго падраздзялення. Камуністы Дзяругін, Міхайлаў, 

Бурыблін і многія іншыя паказалі ў баі, што яны з гонарам нясуць высокае званне камуніста. 

Узоры мужнасці, воінскага ўмення ў баях за Віцебск паказалі і камсамольцы. На зыходным 

рубяжы для атакі, у падраздзяленнях былі праведзены кароткія камсамольскія сходы. Камандзіры 

рот паставілі перад камсамольцамі задачу быць у авангардзе атакуючых, асабістым прыкладам 

адвагі весці за сабой маладых байцоў. 

Пастаўленую задачу камсамольцы выканалі. Камсорг батальёна лейтэнант Рубенчук быў 

увесь час у баявых парадках роты афіцэра Юдзіна. Ён з воклічам: «За родную Беларусь, за горад 

Віцебск!» першым падняўся і кінуўся да дамоў на ўскраіне горада. Будучы раненым у вулічным баі, 

лейтэнант Рубенчук не пакінуў поля бою. 

Мужна змагаліся за горад камсоргі Смірноў, Арцявозаў, Жучкін. Малодшы лейтэнант Жучкін 

у разгары бою ўстанавіў на даху аднаго з дамоў чырвоны сцяг. 

Калі ў пачатку атакі быў цяжка паранены камандзір узвода лейтэнант Калацільнікаў, 

камандаванне адразу ж узяў на сябе камсамолец Васіль Савін. Узвод на чале з Савіным адным з 

першых уварваўся ў горад. У гарачых вулічных сутычках ён знішчыў да паўсотні гітлераўцаў і двух 

узяў у палон. 

Дом за домам, вуліцу за вуліцай вызвалялі Віцебск ад ворага нашы байцы. І ў першых радах 

ішлі камуністы і слаўныя сыны ленінскага камсамола. 



Першым на вуліцы горада ўвайшоў батальён маёра Карпава. Атака была настолькі імклівай 

і сакрушальнай, што вораг, які засеў у дамах і на агародах, быў поўнасцю знішчан. Многія будынкі 

былі, такім чынам, выратаваны ад падрыву і падпалу. 

Поспеху стралкоў садзейнічалі выдатныя дзеянні артылерыстаў афіцэраў Саранчы і 

Лук’янава. Іх батарэі неадступна рухаліся за пяхотай і абрушвалі трапны агонь на ворага. 

Напярэдадні слаўнага юбілею хочацца назваць арганізатараў аперацыі па разгрому 

Віцебскай групоўкі ворага. Гэта – камандзіры корпусаў генерал-маёры І. С. Бязуглый, 

Ю. М. Пракоф’еў; камандзіры дывізій генерал-маёр А. П. Квашнін, палкоўнікі П. Н. Бібікаў, 

В. І. Кажанаў, І. І. Ганчароў, Г. І. Сініцын; начальнікі палітаддзелаў С. С. Пшанічны, А. В. Пекараў, 

Б. Л. Красаўскі; камандзіры палкоў усіх радоў войск Я. І. Яфімаў, Д. І. Наталіч, Х. М. Шкляр, 

Ф. Х. Палявы, В. А. Трушын, І. І. Сашэнка, Л. Д. Сярдзюкоў, І. В. Арзамасцаў; камандзір танкавай 

брыгады палкоўнік Е. М. Кавалёў; артылерысты палкоўнікі Д. Г. Лук’янаў, Паўлаў, Каваленка, 

Мельнічук, Калмыкоў і многія іншыя камандзіры і начальнікі, якія праявілі свой розум, энергію і баявы 

вопыт у разгроме ворага, каб хутчэй вызваліць Віцебск. 

Указам Прэзідыума Вярхоўнага Савета СССР за ўзорнае выкананне заданняў камандавання 

ў баях па прарыву абароны віцебскага ўмацаванага раёна немцаў і вызваленне горада Віцебска 

ўзнагароджаны ордэнамі Савецкага Саюза дзевяць злучэнняў і часцей, а загадам Вярхоўнага 

Галоўнакамандуючага васьмі злучэнням і часцям прысвоена назва Віцебскіх. 

Савецкія воіны на палях бітваў з ворагам праявілі бязмежную адданасць сваёй 

сацыялістычнай Айчыне і Камуністычнай партыі. 

Сумленныя людзі ўсёй зямлі ніколі не забудуць вялікіх бітваў, што ўвайшлі ў летапіс мінулай 

вайны, непахіснай мужнасці, стойкасці і рашучасці гераічных сыноў і дочак нашай Айчыны. «Нікому 

не ўдасца, – гаварыў таварыш М. С. Хрушчоў, – выкрэсліць з памяці народаў, з гісторыі вялікі подзвіг 

савецкага народа! Не толькі нашы сучаснікі, але і будучыя пакаленні будуць заўсёды свята шанаваць 

памяць гераічных барацьбітоў, якія ў смяротных бітвах разграмілі фашысцкія полчышчы, будуць 

шанаваць памяць тых, хто выратаваў светлую будучыню чалавецтва». 

І. Люднікаў, Герой Савецкага Саюза, 

генерал-палкоўнік, былы камандуючы войскамі 39-й Арміі 

В ВИТЕБСКЕ 

 

Витебск! У него своя, особая история возвращения в семью советских городов. Скаты и 

гребни холмов на подступах к нему в течение долгих месяцев несли на себе тяжкий груз того, что 

называется линией фронта. Воронка в воронку, издолбана и исковеркана эта земля, вдоль и поперек 

изрыта, изрезана траншеями, захламлена ржавым, горелым и ломаным железом. 

Надписи и даты, выведенные на скромных намогильных дощечках у дорог к Витебску, – 

напоминание о жестоких зимних боях за город. Немцы действительно обороняли его не щадя 

ничего… И как бывает, что именно то, чего сердце ждало долго, напряженно и неутомимо, приходит 

вдруг, и радостьзастает тебя как бы врасплох. 

Над городом небо к западу еще густо усыпано шапками разрывов зенитных снарядов и 

обволочено ржаво-темными космами и клочьями дымов. Земля еще привычно подрагивает от 

близкой пальбы. 

Навстречу, по дороге на восток, от заставы тянется длинная и слишком ровная для обычного 

продвижения в такой близости от войны колонна. Пленные. Конвой – трое наших ребят с бровями, 

седыми от пыли. 

– Сколько ведете? 

– Сто сорок пять штук, – отвечает старший сержант. Губы обведены черной от пыли, пота и 

копоти кромкой. Глаза воспаленные, не спавшие, по крайней мере, сутки, счастливые. 

– Кто взял? 

– Я. 

Это – военное «я», означающее не единоличность действия, а главенство, начальствование 

над силой, совершившей действие. 

И, следуя за отдалившейся уже колонной, оборачивается и выкрикивает в другом, простецки 

веселом «личном» тоне гордости и торжества: 

– С музыкой пошло, товарищи! Гоним, мать его… 

Глубоко в улицах города наши бойцы. Отчетливое «ура», бомбежка нашими самолетами 

окраины города, пулеметные очереди. 

На одной стене красный флаг. Укреплен он наскоро, на ходу, и невысоко, может быть именно 

затем, чтобы каждый мог прочесть записку, приколотую к нему: «Майор Бублик». Это опять то самое 

неличное «я» военного языка. Это с волнением, гордостью, торжеством и вместе официальной, 

скупой точностью сказано: 

«Я, майор Бублик, преследуя противника, первым прошел по этой улице, а теперь я далеко 

впереди». (То есть, я с моими бойцами.) 

И такая негромкая, даже чуть-чуть смешливая фамилия в сочетании с серьезностью и 

боевой значительностью обстоятельств! 

Витебск, 12 часов, 26 июня. 

На выезде уже идут стороной дороги связисты, сматывая провода на катушки, движутся 

вперед штабы, тылы, все большое хозяйство наступающей армии. 



Как три года назад, пыль дорог, грохот с неба и с земли, запах вянущей маскировки с запахом 

бензина и пороховых газов, тревожное и тоскливое гудение машин у переправы и праздные луга и 

поля. – все, как три года назад. 

Только наступаем, обгоняем и окружаем – мы!.. 

 


